
Singeniso 1

Singeniso
Sanibonani bothishela Besigaba Sabokhewane,

Lubhubhane lweCOVID-19 lusishiye sinebumatima lobukhulu kutemfundvo. Njengoba sibuyela 
‘ekufundzeni lokwetayelekile’, sonke kufanele sisebente ngokuhlakanipha nangemandla 
kucinisekisa kutsi luhlelo lwetfu luhambe kahle.

Loku kubaluleke kakhulu esigabeni sesisekelo, lapho bantfwana bafundza khona emakhono 
lasisekelo ekufundza nekubhala. INingizimu Afrika idzinga kutsi wente konke lokusemandleni 
kutsi uhlomise bafundzi bakho ngemakhono, kuze kutsi bangafundzi kufundza kuphela, kodvwa 
ekugcineni batokwati ‘kufundzela kwati’.

Lombhalo wentelwe kukusita ufeze loku. Ngekusebenta ngalokuhlelekile ngaloluhlelo, 
sinesiciniseko sekutsi ungabhekana nekulahleka lokwentekile kwesikhatsi sekufundza 
nekufundzisa, futsi uletse bafundzi bakho ezingeni lokudzingeka kutsi babe kulo.

Siyanibonga ngekutibophetelala, kutinikela nokusebenta kamatima lokudzingeka kini.

Empeleni niyasakha sive sakitsi.

Sinifisela lokuhle kodvwa kulethemu letako, 

Licembu le-NECT HL

Tidzingo te-ATP Ngekubuyiswa 
Kwesikhatsi Sekufundza Lesilahlekile
• Kunemaviki lalishumi Ekubuyiswa Kwesikhatsi Sekufundza Lesilahlekile ku-ATP yeDBE 

ngeThemu 2.
• Kumjiketo ngamunye wemaviki la-5 × 2, tonkhe tincenye tekufundza lulwimi kufanele 

tihlanganiswe ngendlela lelandzelako, kusetjentiswe sikhatsi lesincane lesemukelekile:

KWABIWA KWESIKHATSI SE-
CAPS LESINCANE

LIBANGA 1 LIBANGA 2 LIBANGA 3

Kulalela  Nekukhuluma 45 emaminithi 45 emaminithi 45 emaminithi

Kufundza  Nemisindvo 4 h 30 emaminithi 4 h 30 emaminithi 4 h 30 emaminithi

Kubhala Ngesandla 1 li-awa 45 emaminithi 45 emaminithi

Kubhala 45 emaminithi 1 li-awa 1 li-awa

SAMBA 7 EMA-AWA 7 EMA-AWA 7 EMA-AWA

Emakhono Elulwimi Lwasekhaya 
• I-ATP Yekubuyisa Sikhatsi Sekufundza Lesilahlekile se-HL yakhelwe kukhombisa bothishela 

kutsi ngumaphi emakhono lokumele bawakhele incenye yelulwimi ngalunye.
• Kubalulekile kucaphela kutsi njalo emavikini lamabili, emakhono latawutfutfukiswa 

cishe ayalingana encenyeni ngayinye, ngako-ke kunekuphindzaphindza lokunyenti kute 
kutfutfukiswe futsi kuhlanganiswe emakhono.

Lokucuketfwe Elulwimi Lwasekhaya
• Njalo ngemijikeleto wemaviki lamabili, bothishela kufanele bakhetse ingcikitsi.
• Lengcikitsi ichaza lokucuketfwe kwaloyo mjikeleto. 

a Sibonelo, uma thishela akhetsa ingcikitsi letsi ‘Sonke siya esikoleni’, konkhe lokucuketfwe 
kufanele kuhambisane nale ngcikitsi, kufaka phakatsi: silulumagama lesifundzisiwe, sib.: 
fundza; chumanisa; kucatsanisa; kufundza; eShayina; libanga lekucala,  njll.

b Imilolotelo netingoma  letifundziwe, sib.: Ngitsandza kufundza nekubhala
c  Kufundza ngekuhlanganyela indzaba lokufundziwe, sib.: Indzaba lenesihloko lesitsi: 

Libanga lekucala eNingizimu Afrika kanye naseShayina
d Umsebenti wekubhala bafundzi lokufanele bawente, sib.: Bhala sigaba mayelana naloko 

lokwentiwa bafundzi eNingizimu Afrika kanye naseShayina.

Imisindvo Nekufundza Ngemacembu Laholwa Nguthishela 
• Intfo leyodvwa lete kuhlobana nengcikitsi kuba imisindvo kanye neluhlelo lekufundza 

ngemacembu lasitwa nguthishela.
• Kute bafundze kufundza, bafundzi kufanele bafundze imisindvo yelulwimi ngendlela lehlelekile, 

futsi bakwente ngendlela letohlanganisa nekwehlukanisa leyo misindvo. 

Ase sibone kutsi ngumaphi emakhono nalokucuketfwe lokubalwe ku-ATP yeLibanga 2 
Ithemu 2:

SIFINYETO SE-ATP NGEKUBUYISWA KWESIKHATSI SEKUFUNDZA LESILAHLEKILE: LIBANGA 2 
ITHEMU 2 

KULALELA NEKUKHULUMA

1 Ucatsanisa futsi ahlukanise tintfo, bese uchaza kwehlukana kwato
2 Uphendula imibuto levulekile nalevalekile futsi anikete sizatfu semphendvulo
3 Ukhuluma ngalokwake kwamehlakalela njengekusho tindzaba ngaphandle kwekuphindzaphindza
4 Ulalela imiyalo leminyenti lecubile bese aphendvula ngalokufanele
5 Uveta imiva yakhe ngetindzaba kanye netinkondlo
6 Kukhuluma ngekuntjintjana ngekubonisa kuvelana nalabanye kanye nekuniketa imphendvulo lekahle
7 Ulalela ngaphandle kwekuphatamisa, akhombisa inhlonipho ngesikhulumi
8 Ulalela indzaba ngekuyijabulela bese uphendvula imibuto lehlobene nendzaba
9 Uhlanganyela engcocweni, abute futsi aphendvule imibuto bese uveta nemibono.
10 Uphakamisa tisombululo etinkingeni, ikakhulukati ngesikhatsi seTibalo
11 Ulalela tindzaba sikhatsi lesidze ngekutijabulela
12 Ukhomba kufana nekwehlukana
13 Uvisisa futsi asebentise lulwimi lolufanele ngetihloko letehlukene
14 Utakhela imilolotelo asebentise lulwimi lwekuticabangela
15 Ulalela tindzaba netinkondlo futsi asho indzikimba yendzaba, imininingwane lomcoka kanye 

nokulandzelana kwetehlakalo
16 Uphendvula tiphicwaphicwano kanye nemahlaya

IMISINDVO

Emanothi athishela:
• Cinisekisa kutsi wakha uphindze uhlukanise emagama:

• Ngekuva (kucaphelisisa imisindvo)
• Ngekuva nangekubona (imisindvo)

1 Kubuyeketa imisindvo yangeThemu 1
2 Ufundza emagama emisindvo emishweni nakuleminye imibhalo
3 Wakha emagama lanetinhlavu 3, 4 na 5 asebentise kuhlanganisa bongwaca nabonkhamisa labafundziswe 

kulethemu
4 Ufundza kupela emagama la-10 ngeliviki latsatfwe etifundvweni temisindvo
5 Usebentisa imisindvo yekuhlanganisa bongwaqa bekugcina kwakha nekuhlukanisa emagama
6 Wakha 3–4 emagama asebentisa bonhlavunye nabonkhamisa labafundzisiwe ngeThemu
Kubona nekufundza:
a Bongwaca labanhlavumbili ekucaleni kweligama, sib.:dl-a-l-a
b Bongwaca labanhlavumbili ekugcineni kwemagama, sib.: h-a-mb-a
c Bonkhamisa, sib.: a, e, i, o, u

KUBHALA KAHLE NGESANDLA

1 Wakha tinhlavu letincane naletinkhulu kahle: tinkhomba, kwakheka nekushiya tikhala emigceni
2 Ubhala emagama ngekushiya tikhala letifanele emkhatsini wetinhlavu nemagama
3 Wenta kubhala kahle emigceni lengu-17mm
4 Usebentisa emathuluzi ekubhala ngesandla ngempumelelo: ipensela, irabha, irula
5 Ukopa futsi abhale imisho lemibili nobe lengetulu ngekulandzelana nangalokufanele
6 Ukopa futsi abhale sigaba sinye lesisemkhatsini wemalayini la 3-4 latsatfwe embhalweni lophrintiwe

KUFUNDZA NGEMACEMBU LASITWA NGUTHISHELA

Emanothi athishela:
• Beka bafundzi emacenjini lanelizinga lelifanako lekufundza.
• Khetsa tincwadzi tekufundza/emabhuku lasezingeni lelifanele licembu ngalinye.
• Lalela lilunga ngalinye lelicembu bese uyabaluleka ngasikhatsi bafundza. 

1 Uchubeka nekwakha emagama labonwako sib. Emagama labonwa njalo
2 Ufundza ngekuphimisela encwadzini yakhe ngesikhatsi sekufundza ngemacembu lasitwa nguthishela 

kanye nathishela, lokukutsi, lonkhe licembu lifundza indzaba lefanako
3 Usebentisa imisindvo, tinkhomba tesimongcondvo, kuhlatiya sakhiwo nemagama labonwa njalo 

umangabe afundza
4 Uyatigadza umangabe ufundza mayelana nekubona nangekuvisisa
5 Ukhombisa kuvisisa timphawu tekubhala (bongci, tiphumuti, bomabuta netibabato) umangabe afundza 

ngekuphimisela 
6 Ufundza ngekushelela lokusezingeni lelisetulu nangekuveta umuva 

KUTIFUNDZELA

1 Ufundzela umlingani ngekuphimisela 
2 Ufundza umbhalo wakhe kanye newalabanye
3 Ufundza ngekutimela: emabhuku etitfombe, emakhadi etinkondlo, emabhuku etindzaba latfolakala 

kumtaponcwadzi nobe tasekhoneni lekufundza eklasini 

KUFUNDZA NGEKUHLANGANYELA

1 Ufundza incwadzi neliklasi lonkhe kanye nathishela / Ulalele bese uyalandzela ngesikhatsi thishela 
afundza incwadzi 

2 Usebentisa tinkomba kucagela kutsi indzaba imayelana nani
3 Ufundza imilolotelo, tinkondlo netingoma letatiwako neliklasi kanye nathishela futsi acoce 

ngekwakheka lokwehlukene.
4 Ubona imininingwane lemcoka yalokufundziwe njengebalingisi labamcoka kanye nalapho yenteka 

khona indzaba   
5 Uphendvula imibuto lesezingeni lelisetulu lesekelwe endzabeni lefundziwe
6 Uveta umbono walokufundziwe
7 Ugcila kuloku:

a Imisindvo
b Kucondzisisa emazingeni lahlukahlukene Emaphethini Elulwimi

KUBHALA

Emanothi athishela:
• Sebentisa imisebenti yekubhala ngekuhlanganyela kukhombisa indlela yekubhala (kuhlela, kubhala 

nekushicilela)
•  Yeta luhlaka lokubhala lolutosita bantfwana kutsi babhale tindzaba tabo. 

1 Ungeta imibono nemagama endzabeni yeliklasi (Kubhala Ngekuhlanganyela)
2 Uhlanganyela engcocweni yekukhetsa sihloko lokutobhalwa ngaso
3 Wakha libhange lemagama akhe kanye nesichazamagama sakhe
4 Kwenta imisebenti yokubhala, kufaka phakatsi kuhlela, kubhala phansi nekushicilela:

1 Bhala lokungenani 3 wemisho ngetindzaba takho usebentise imisindvo lefundziwe, emagama 
labonwa njalo, bofeleba nabongci

2 Bhala sigaba lesisodvwa (lokungenani imisho le-5) ngalokukwehlele
3 Bhala umbhalo loveta imiva njengelikhadi lekubonga noma incwadzi lesebentisa sibonelo 

lesiniketiwe
4 Ubhala futsi akhombise 4-6 imisho yesihloko kungeta encwadzini yelikona lekufundza leliklasi
Kukhombisa nekusebentisa lulwimi ngendlela lefanele, kufaka phakatsi: 
1 Bofeleba bokucala kwemisho nemagama
2 Bongci kanye nabomabuta
3 Sikhatsi sanyalo nalesengcile
4 Imibekwaphambili

Kwakha Inchubo Yekufundza Lulwimi
• Indlela lencono kakhulu yekucinisekisa kutsi usebentisa kwabiwa kwesikhatsi ngalokufanele 

nekutsi uhlanganisa onkhe emakhono laku-ATP, kutsi wente inchubo yokufundza lulwimi.
• Ngentansi kunenchubo lephakanyisiwe yamalanga onkhe, lengasetjentiselwa umjikeleto 

wemaviki lamabili.
• Lomsebenti lowenteka malanga onkhe usebentisa SIKHATSI LESINCANE Selulwimi 

Lwasekhaya ( ema-awa la-7)          
• Lomsebenti lowenteka malanga onkhe wentelwe kusetjentiswa kuwo wonkhe emabanga

Imisebenti Lephakanyisiwe ye-FP HL (lehambelana netidzingo 
te-ATP)
• Ngobe emakhono lamanyenti lafanako kufanele atfutfukiswe, kungaba umcondvo lomuhle 

kwenta umsebenti munye nobe lefanako njalo ngeliviki. 
• Loku kucinisekisa kutsi uhlanganisa wonkhe emakhono ladzingwa yi-ATP
• Kuphindze kwente kufundzisa nekufundza kusebente kahle kakhulu, ngobe umangabe wena 

nebafundza niyijwayele lemisebenti, nitawucitsa sikhatsi lesincane nifuna inchazelo 
• Loluhlelo lolungentasi lukhombisa imisebenti letayelekile longayenta njalo ngeliviki kute 

uhlangabetane netidzingo te-ATP.
• Lokunye lokuhlanganisiwe ngemakhono nobe lokucuketfwe lokufanele kuhlanganiswe 

(ngekuvumelana nema-ATP).
• Caphela: Bothishela kufanele basebentise imisebenti lesetincwadzini te-DBE noma nini lapho 

kufanele khona. 

LILANGA INCENYE UMSEBENTI IMISEBENTI LEPHAKANYISIWE

U
m

so
m

bu
lu

ko KULALELA 
NEKUKHULUMA

Imisebenti 
yetemlomo

• Yetfula ingcikitsi
• Fundzisa 3 wesilulumagama sengcikitsi 
• Fundzisa ingoma noma umlolotelo 
• Bafundzi bangeta emagama kusichazamagama sabo

KUBHALA 
KAHLE 
NGESANDLA

Kuhlola 
lokungakahleleki

• Nika bafundzi umsebenti longakahleleki kute 
ubone  kutsi bafundzi bayakhumbula imisindvo 
nemagama labawafundzile ngaphambilini

• Cela bafundzi kutsi babhale emagama la-10 
latsetfwe esifundvweni semisindvo kanye 
nakumagama labonwa njalo

• Phindza ubuke kubhala kahle ngesandla – 
kwakheka kwetinhlavu, bofeleba, tikhala

KUFUNDZA 
NEMISINDVO

Kufundza 
ngekuhlanganyela
NGEMBI-
KWEKUFUNDZA

• Ngembi kwekufundza
• Khombisa bafundzi titfombe letisendzabeni
• Bacele basho kutsi kwentekani
• Bacele kutsi bacagele 

KUBHALA
(Liviki 1)

Inchubo yekubhala 
ngekuhlanganyela 
KUHLELA

• Tjela bafundzi sihloko labatobhala ngaso
• Tjela bafundzi umsebenti lowukhetsile 

labatowubhala, sib.: 
a Bhala lokungenani 3 imisho yetindzaba takho
b  Bhala sigaba sinye ( lokungenani 5 imisho) 

ngentfo leyake yakwehlela
c Bhala umbhalo loveta imiva njengelikhadi 

lekubonga nobe incwadzi lesebentisa 
sibonelo lesiniketiwe

d Ubhala futsi akhombise 4-6 imisho ngesihloko 
latonikela ngaso encwadzini 

• Khombisa bafundzi kutsi BANGAKUHLELA kanjani 
kubhala kwabo

• Cela imibono yekuhlela (kubhala 
ngekuhlanganyela)

• Tjela bafundzi kutsi bente kwabo kuhlela 
(bangakopi)

LILANGA INCENYE UMSEBENTI IMISEBENTI LEPHAKANYISIWE

U
m

so
m

bu
lu

ko KUBHALA
(Liviki 2)

Inchubo yekubhala 
ngekuhlanganyela: 
KUHLELA

• Bhala luhlaka lwakho ebhodini
• Bhala ebhodini luhlu lwekulungisa umbhalo 
• Khombisa bafundzi indlela YEKULUNGISA 

UMBHALO wabo basebentisa luhlu (kubhala 
ngekuhlanganyela)

• Tjela bafundzi kutsi abalungise umbhalo wabo 
noma kubhala kwebangani babo

KUFUNDZA 
NEMISINDVO

Kufundza 
ngemacembu 
basitwa 
nguthishela
2 EMACEMBU
X 15 EMAMINITHI 
NGALINYE

• Hlalisa kahle liklasi lonkhe ngemsebenti 
wemisindo noma wekufundza (ngababili noma 
ngokutimela)

• Fundzela bafundzi indzaba lefundwako noma 
Incwadzi ye-DBE

• Bita licembu lelincane kutsi lisebente kanye nawe 
(licembu lelinelikhono lelifanako)

• Buyeketa nelicembu umsindvo kanye nemagama 
labonwa njalo 

• Niketa licembu umbhalo losezingeni labo
• Lalela umfundzi ngamunye afundza yedvwa

LILANGA INCENYE UMSEBENTI IMISEBENTI LEPHAKANYISIWE

Le
si

bi
li KUFUNDZA 

NEMISINDVO
Fundzisa 
umsindvo lomusha 
nemagama

• Sebenta ngekuhleleka ngeluhlelo lwemisindvo 
yelulwimi lwakho

• Fundzisa bafundzi kufundza umsindvo lomusha
• Bafundzise kufundza emagama lasebentisa 

umsindvo lomusha nemisindvo labayifundzile 
(emagama lahlukanisekako)

• Bakhombise kutsi bangahlukanisa njani futsi 
bakhe emagama

• Yenta imisebenti lefanele yeNcwadzi ye-DBE

KUBHALA 
KAHLE 
NGESANDLA

Fundzisa 
tinhlavu letinsha 
nemagama 

• Kungumcondvo lomuhle kuhlanganisa kubhala 
kahle ngesandla nemisindvo

• Fundzisa bafundzi kutsi bangabhala kanjani 
luhlavu noma umsindvo labawufundzile 
(emabanga 2 & 3 – kubhala ngekuhlanganisa)

• Fundzisa bafundzi kutsi bangawabhala kanjani 
emagama nemisho lesebentisa umsindvo

• Lungisa kubamba ipensela kwebafundzi, kuma 
kwabo, kwakheka kwetinhlavu, tikhala nesayizi

• Yenta imisebenti lefanele yeNcwadzi ye-DBE

LILANGA INCENYE UMSEBENTI IMISEBENTI LEPHAKANYISIWE

Le
si

bi
li KUFUNDZA 

NEMISINDVO
Kufundza 
ngekuhlanganyela
KUFUNDZA 
KWEKUCALA

• Kufundza kwekucala
• Fundzela bafundzi indzaba ngekushelela  

nangekuveta imiva 
• Mani kute uchaze lapho kudzingeka khona 
• Khomba futsi uchaze tici telulwimi, kufaka 

ekhatsi:
a Timphawu tekubhala
b Imicondvo yembhalo
c Emaphethini Elulwimi
d Tici Tembhalo

• Ngemva kwekufundza, buta imibuto 
lelandzelako: 
a  Imininingwane, njengebalingisi labamcoka 

nalapho indzaba yenteka khona
b Umbono kanye nesizatfu (ingabe 

ukutsandzile / yini loyicabangako nga- / 
niketa tizatfu njll)

c Lesezingeni lelisetulu (kungani, yini, 
bowungentani kube bewungu...)

KUFUNDZA 
NEMISINDVO

Kufundza 
ngemacembu 
lasitwa nguthishela
2 EMACEMBU
X 15 EMAMINITHI 
NGALINYE

• Hlalisa kahle liklasi lonkhe ngemsebenti 
wemsindo noma wekufundza (ngababili noma 
ngokutimela)

• Fundzela bafundzi indaba lefundwako noma 
Incwadzi ye-DBE

• Bita licembu lelincane kutsi lisebente kanye nawe 
(licembu lelinelikhono lelifanako)

• Buyeketa nelicembu imisindvo kanye nemagama 
labonwa njalo 

•  Niketa licembu umbhalo losezingeni labo
• Lalela umfundzi ngamunye afundza yedvwa

LILANGA INCENYE UMSEBENTI IMISEBENTI LEPHAKANYISIWE

Le
si

ts
at

fu KULALELA 
NEKUKHULUMA

Imisebenti 
yetemlomo

• Fundzisa 3 wesilulumagama sengcikitsi  
• Hlabela ingoma nobe umlolotelo
• Bafundzi bangeta emagama kusichazamagama 

sakho
• Yenta lomunye umsebenti wekukhuluma, sib.:

a Tindzaba – Cela bafundzi labangu-2 x 
babelane ngetindzaba

b Kucoca indzaba loticambele yona – Cela 
bonkhe bafundzi kutsi baticambele indzaba 
futsi babelane nebalingani babo 

c Niketa luhlu lwemiyalo leminyenti lecubile 
lokumele bafundzi bayente

d Kubona kufana kanye nemehluko
e Kwenta imilolotelo
f Kuphendvula tiphicwaphicwano nemahlaya

LILANGA INCENYE UMSEBENTI IMISEBENTI LEPHAKANYISIWE

Le
si

ts
at

fu KUFUNDZA 
NEMISINDVO

Fundzisa 
umsindvo lomusha 
nemagama

• Sebenta ngekuhleleka ngeluhlelo lwemisindvo 
yelulwimi lwakho

• Fundzisa bafundzi kufundza umsindvo lomusha
• Bafundzise kufundza emagama lasebentisa 

umsindvo lomusha nemisindvo labayifundzile 
(emagama lahlukanisekako)

• Bakhombise kutsi bangahlukanisa njani futsi 
bakhe emagama

• Yenta imisebenzi lefanele yeNcwadzi ye-DBE

KUBHALA 
KAHLE 
NGESANDLA

Fundzisa 
tinhlavu letinsha 
nemagama

• Kungumcondvo lomuhle kuhlanganisa kubhala 
kahle ngesandla nemisindvo

• Fundzisa bafundzi kutsi bangabhala kanjani 
luhlamvu noma umsindvo labawufundzile 
(emabanga 2 & 3 – kubhala ngekuhlanganisa)

• Fundzisa bafundzi kutsi bangawabhala kanjani 
emagama nemisho lesebentisa umsindvo

• Lungisa kubamba ipensela kwebafundzi, kuma 
kwabo, kwakheka kwetinhlavu, tikhala nesayizi

• Yenta imisebenti lefanele yeNcwadzi ye-DBE

KUBHALA
(Liviki 1 
lemjikeleto) 

Inchubo yekubhala 
ngekuhlanganyela 
UMBHALO 
LOSALUNGISWA

• Khumbuta bafundzi ngemsebenti wekubhala
• Bhala kuhlela kwakho ebhodini
• Bhala luhlaka lwekuhlela bhodini
• Khombisa bafundzi indlela yekubhala UMBHALO 

LOSALUNGISWA (kubhala ngekuhlanganyela)
• Tjela bafundzi kutsi basebentise luhlaka kanye 

nekuhlela kwabo kute babhale wabo umbhalo 
losalungiswa  

KUBHALA
(Liviki 2 
lemjikeleto)

Inchubo yekubhala 
ngekuhlanganyela 
KUSHICILELA 
NEKWETFULA 

• Khumbuta bafundzi ngemsebenti wokubhala
• Bhala umbhalo wakho losalungiswa kanye 

netilungiso lotentile ebhodini
• Phindza ukhulume ngekulungisa umbhalo 

lokwentile
• Khombisa bafundzi kutsi BANGASHICILELA 

njani kubhala kwakho ngokubhala kabusha 
kahle ngaphandle kwemaphutsa, bese wengeta 
umfanekiso

• Tjela bafundzi kutsi batishicilele labakubhalile
• Tjela bafundzi kutsi babelane imibhalo yabo 

kanye  nemngani wabo – kufundza umbhalo 
wakho newalabanye

LILANGA INCENYE UMSEBENTI IMISEBENTI LEPHAKANYISIWE

Le
si

ts
at

fu KUFUNDZA 
NEMISINDVO

Kufundza 
ngemacembu 
lasitwa nguthishela
2 EMACEMBU
X 15 EMAMINITHI 
NGALINYE

• Hlalisa kahle liklasi lonkhe ngemsebenti 
wemsindo noma wekufundza (ngababili noma 
ngokutimela)

• Fundzela bafundzi indzaba lefundvwako noma 
Incwadzi ye-DBE

• Bita licembu lelincane kutsi lisebente kanye nawe 
(licembu lelinelikhono lelifanako)

• Buyeketa nelicembu imisindo kanye nemagama 
labonwa njalo 

• Niketa licembu umbhalo losezingeni labo
• Lalela umfundzi ngamunye afundza yedvwa

LILANGA INCENYE UMSEBENTI IMISEBENTI LEPHAKANYISIWE

Le
si

ne KUFUNDZA 
NEMISINDVO

Kwenta imisindvo • Buyeketa imisindvo lemibili lefundziswe 
ngaLesibili nangaLesitsatfu 

• Yenta umsebenti wemisindvo kanye neliklasi, 
sib.: 
a Hlanganisa imisindvo lefundzisiwe 

ndzawonye kute yente emagama
b Fundza emagama emisindvo lasemshweni 

nasendzabeni

KUFUNDZA 
NEMISINDVO

Kufundza 
ngekuhlanganyela
KUFUNDZA 
KWESIBILI

• Kufundza kwesibili
• Fundzela bafundzi indzaba ngekushelela  

nangekuveta imiva 
• Mani kute uchaze lapho kudzingeka khona 
• Ngemva kwekufundza, buta imibuto 

lelandzelako: 
a Umbono nekuniketa sizatfu (ingabe 

ukutsandzile.. / bewucabanga ngani / niketa 
sizatfu njll)

b Lizinga lelisetulu (ucabanga kutsi kungani/ 
kube bewungu ___ bowungenta ini/ ungenta 
yini kuchumanisa ne / njll.) 

c Cela bafundzi kutsi bakhe imibuto yabo 
lemayelana nendzaba, bese babuta umngani 
wabo

KUFUNDZA 
NEMISINDVO

Kufundza 
ngemacembu 
lasitwa nguthishela
2 EMACEMBU
X 15 EMAMINITHI 
NGALINYE

• Hlalisa kahle liklasi lonkhe ngemsebenti 
wemisindo noma wekufundza (ngababili noma 
ngokutimela)

• Fundzala bafundzi indzaba lefundvwako noma 
Incwadzi ye-DBE

• Bita licembu lelincane kutsi lisebente kanye nawe 
(licembu lelinelikhono lelifanako)

• Buyeketa nelicembu imisindvo kanye nemagama 
labonwa njalo 

• Niketa licembu umbhalo losezingeni labo
• Lalela umfundzi ngamunye afundza yedvwa

LILANGA INCENYE UMSEBENTI IMISEBENTI LEPHAKANYISIWE

Le
si

hl
an

u KULALELA 
NEKUKHULUMA

Imisebenti 
yetemlomo

• Fundzisa 3 wesilulumagama sengcikitsi  
• Hlabelela ingoma nobe usho umlolotelo
• Yenta lomunye umsebenti wekukhuluma, sib.:

a Beka bafundzi ngemacembu kutsi bacocisane 
ngaletheksthi, basebentise luhlaka – 
kuveta imiva kanye nemibono nekuniketa 
sizatfu setimphendvulo (ngitsandzile…/ 
Angikatsandzi…/ Ngicabanga kutsi lendzaba 
ibhalelwe ku…)

b Kucoca indzaba loticambele yona – Cela  
bafundzi kutsi basebentisane ngelicembu 
kute batochamuka nengcikitsi yendzaba 
lehlangene

KUFUNDZA 
NEMISINDVO

Kwenta imisindvo • Buyeketa imisindvo lemibili lefundziswe 
ngaLesibili nangaLesitsatfu kanye naleminye 
imisindvo lefundvwe kulethemu

• Yenta umsebenti wemisindvo kanye neliklasi, 
sib.: 
a Hlanganisa imisindvo ndzawonye kute wente 

emagama
b Hlukanisa emagama abe imisindvo
c Yakha emagama usebentise imisindvo 

lefundzisiwe – Kutfola Emagama
d Bhala umusho wakho usebentise umsindvo 

wemagama
e Yenta imisebenti lefanele yeNcwadzi ye-DBE

LILANGA INCENYE UMSEBENTI IMISEBENTI LEPHAKANYISIWE

Le
si

hl
an

u KUFUNDZA 
NEMISINDVO

Kufundza 
ngekuhlanganyela
NGEMBI 
KWEKUFUNDZA

• Ngemva kwekufundza
• Yenta umsebenti wekucoca ngendzaba 

ngelizinga lelijulile, sib.:
a Lingisa – beka bafundza ngemacembu kute 

batewulingisa indzaba
b Tiphetfo letinsha – tjela bafundzi kutsi bente 

siphetfo sendzaba futsi batjele balingani babo
c Cocani indzaba nemlingani  – umlingani 

ngamunye ucoca incenye yendzaba 
ngekulandzelana kwayo ngalokufanele  

d Finyeta – umfundzi ngamunye utjela 
umlingani kutsi lendzaba beyimayelana nani  
ngemisho le 2–3 

e Veta imiva nemibono bese uniketa sizatfu 
setimphendvulo

KUFUNDZA 
NEMISINDVO

Kufundza 
ngemacembu 
basitwa 
nguthishela
2 EMACEMBU
X 15 EMAMINITHI 
NGALINYE 

• Hlalisa kahle liklasi lonkhe ngemsebenti 
wemisindo noma wekufundza (ngababili noma 
ngokutimela)

• Fundzela bafundzi indzaba lefundvwako noma 
Incwadzi ye-DBE

• Bita licembu lelincane kutsi lisebente kanye nawe 
(licembu lelinelikhono lelifanako)

• Buyeketa nelicembu imisindvo kanye nemagama 
labonwa njalo 

• Niketa licembu umbhalo losezingeni labo
• Lalela umfundzi ngamunye afundza yedvwa

Ingabe ucaphele kutsi ngekhatsi kwencenye ngayinye, indlela yekusebenta nayo 
iyasetjentiswa? Buka kutsi uyibonile yonkhe yini intfo lefakiwe: 

IMISEBENI YEMLOMO

Umsombuluko: Yetfula ingcikitsi, fundzisa silulumagama, fundzisa ingoma nobe umlolotelo

Lesitsatfu: Fundzisa silulumagama, cula ingoma noma umlolotelo, yenta lomunye 
umsebenti

Lesihlanu: Fundzisa silulumagama, cula ingoma noma umlolotelo, yenta lomunye 
umsebenti

IMISINDVO NEKUBHALA KAHLE NGESANDLA

Umsombuluko: Yenta kuhlola lokungakahlelwa kute uhlole lwati lwemisindvo nekubhala kahle 
ngesandla 

Lesibili: Fundzisa umsindvo lomusha nemagama; fundzisa kutsi tibhalwa kanjani 
tinhlavu nemagama 

Lesitsatfu: Fundzisa umsindvo lomusha nemagama; fundzisa kutsi tibhalwa kanjani 
tinhlavu nemagama

Lesine: Yenta umsebenti kute utilolongele kwenta imisindvo lefundziwe

Lesihlanu: Yenta umsebenti kute utilolongele kwenta imisindvo lefundziwe

KUFUNDZA NGEKUHLANGANYELA

Umsombuluko: Ngembi Kwekufundza

Lesibili:  Kufundza Kwekucala

Lesine: Kufundza Kwesibili

Lesihlanu: Ngemva Kwekufundza

KUBHALA

Liviki 1 Umsombuluko: Kuhlela

Liviki 1 Lesitsatfu: Umbhalo losalungiswa

Liviki 2 Msombuluko: Kulungisa umbhalo

Liviki 2 Lesitsatfu: Kushicilela kanye neKwetfula 

Ingabe loku kuyawenta umcondvo? Ungenta luphi luntjintjo?

Imisindvo Nekufundza Ngemacembu 
Lasitwa Nguthishela
Njengathishela wesigaba sabokhewane, umsebenti wakho lobaluleke kakhulu kucinisekisa 
kutsi bonkhe bafundzi bayakwati kufundza! 

Tindlelanchubo lokufanele utilandzele uma ufundzisa imisindvo: 

1 Yenta  siciniseko sekutsi uneluhlelo lwemisindvo loluphelele, lolufaka phakatsi yonkhe 
imisindvo yelulwimi lwakho.
• Luhlelo lwemisindvo lwaka-NECT lwe-HL Siswati lubekwe ngentasi – tive ukhululekile kutsi 

ulusebentise, nobe usebentise lolunye luhlelo lwemisindvo lolushiwo sifundzave, sifundza, nobe 
sikolwa. 

2 Sebenta ngeluhlelo lwakho lwemisindvo ngendlela lehlelekile.  Ngayo yonkhe imisindvo:
• Cinisekisa kutsi bafundzi bayawuva umsindvo, bese bakhomba umsindvo emagameni.
• Fundzisa bafundzi ngebudlelwano betinhlavu nemsindvo – kutsi umsindvo ubukeka njani.
• Tijwayete kuhlanganisa umsindvo kanye naleminye imisindvo leyatiwako kute wente emagama.
• Fundza imibhalo lefaka emagama lasebentisa umsindvo.
• Buyeketa njalo yonkhe imisindvo lefundziwe.

Tindlelanchubo lokufanele utilandzele uma ufundzisa kufundza ku: 

1 Hlela bafundzi babe ngemacembu ekufundza lanelikhono lelifanako
2 Bita licembu ngalinye kutsi likufundzele lokungenani kanye ngeliviki.
3 Ngebafundzi labanebumatima bekufundza, tama kubalalela lokungenani kabili nobe katsatfu 

ngeliviki.
4 Sebentisa umbhalo losezingeni lelifanele – ngemacembu latsite, kungadzingeka kutsi wente 

umsebenzi wekubuyeketa imisindvo nekwenta sakhiwo seligama. 
5 Uma usebenta nelicembu, lalela wonkhe umfundzi atifundzela.
6 Fundzisa bafundzi kutsi baphimisele emagama labangawati ngaso sonkhe sikhatsi – umangabe 

umfundzi afika egameni langakhoni kulifundza, msite aliphimisele. Ungalengci nobe ubite lomunye 
umntfwana kutsi alifundze. 

7 Ngesikhatsi sekufundza ngemacembu lasitwa nguthishela, beka bafundzi ngababili kute bente 
imisebenti yekufundza ndzawonye.

CAPHELA:
• Akukho ‘lokungumlingo’ noma ‘likhambi lelisheshako’ ekusiteni bafundzi labanebumatima.
• Udzinga kutfola sikhatsi sekusebenta nalabafundzi ngamunye nobe ngemacembu lamancane njalo, 

ikakhulukati njalo ngelilanga.
• Badzinga sikhatsi lesinyenti nekutetayeta kuze bente imisebenti yekucwashisa ngemisindvo kanye 

neliklasi lonkhe.
• Lena ngulenye indzima lelukhuni kepha lebaluleke kakhulu yathishela wesigaba sesisekelo.

Luhlelo Lemisindvo: HL Siswati
• Kubaluleke kakhulu kufundzisa bafundzi yonkhe imisindvo yelulwimi.
• Imisindvo lefundvwako eluhlelweni lwemisindvo lwe-NECT HL Siswati ibekwe ngentasi – tive 

ukhululekile kutsi usebentise lona njengesicondziso.

Sicela ucaphele: 
• Imisindvo lesemabhulokini lampunga ishiwo yi-ATP yeLibanga 2 Ithemu 2
• Tama kuciniseka kutsi bafundzi bakho bayayati lemisindvo

IMISINDVO YESISWATI MAKA

IMISINDVO EMAGAMA

l

a l-a-l-a = lala

e l-e-l-a = lela l-e-l-e = lele

b b-a-l-a = bala b-a-b-e = babe

o b-a-b-o = babo b-o-b-o = bobo l-e-l-o = lelo

m m-e-m-a = mema m-o-b-a = moba

k k-a-m-a = kama m-a-k-e = make b-e-k-a = beka

u u-m-o-b-a = umoba u-l-e-l-e = ulele k-u-l-o-b-a = kuloba

i l-e-l-i = leli i-m-a-l-i = imali l-i-b-a-l-a = libala

s s-a-l-a = sala s-o-l-a = sola l-i-s-o = liso

d d-u-k-a = duka d-u-d-a = duda l-i-d-a-d-a = lidada

f f-u-n-a = funa u-m-f-u-l-a = umfula f-e-l-a = fela

g g-o-g-o = gogo g-o-b-a = goba g-u-l-a = gula

t t-a-m-a = tama t-i-b-i = tibi t-a-m-i = tami

c c-u-l-a = cula c-e-b-a = ceba c-i-m-a = cima

h h-u-b-a = huba h-o-n-a = hona h-o-l-a = hola

n n-a-n-a = nana n-e-k-a = neka n-i-n-e = nine

j j-u-j-a = juja j-a-m-u = jamu j-u-b-a = juba

p l-i-p-a-n-i = lipani p-e-l-a = pela l-i-p-a-l-i = lipali

v v-u-b-a = vuba v-u-l-a = vula v-a-l-a = vala

w w-e-l-a = wela w-e-n-a = wena w-a-m-i = wami

y i-y-o-y-o = iyoyo f-u-y-a = fuya s-i-y-a-l-u = siyalu

z z-a-m-a = zama z-u-b-a = zuba

bh bh-u-l-a = bhula bh-a-k-a = bhaka  bh-a-l-a =  bhala

ph ph-e-k-a = pheka ph-u-l-a = phula ph-u-k-a = MAKAa

sh sh-u-b-a = shuba sh-o-n-a = shona sh-i-s-a = shisa

kh kh-a-l-a = khala kh-u-l-a = khula l-i-kh-u-b-a = likhuba

ch ch-e-l-a = chela ch-u-b-a = chuba ch-u-m-a = chuma

IMISINDVO YESISWATI MAKA

IMISINDVO EMAGAMA

dl dl-a-l-a = dlala k-u-dl-a = kudla dl-u-l-a = dlula

ts ts-a-ts-a = tsatsa ts-e-ts-a = tsetsa n-a-ts-a = natsa

hl hl-a-l-a = hlala hl-e-k-a = hleka hl-u-t-a = hluta

ng i-ng-a-t-i = ingati ng-e-n-a = ngena i-ng-u-b-o = ingubo

mb u-mb-a-l-a = umbala i-mb-o-b-o = imbobo i-mb-i-l-a = imbila

nt nt-a-nt-a = ntanta nt-u-nt-a = ntunta e-m-a-nt-i = emanti

gc gc-i-n-a = gcina gc-o-b-a = gcoba gc-o-k-a = gcoka

tf tf-u-k-a = tfuka tf-u-n-u-k-a = tfunuka l-i-tf-u-b-a = litfuba

gw gw-e-dl-a = gwedla gw-e-m-a = gwema l-i-gw-a-l-a = ligwala

ny i-ny-a-m-a = inyama i-ny-o-k-a = inyoka ny-u-k-a = nyuka

mf u-mf-a-n-a = umfana i-mf-u-y-o = imfuyo i-mf-e-n-e = imfene

sw sw-a-c-a = swaca sw-e-l-a = swela l-u-sw-a-n-e = luswane

nj i-nj-a = inja i-nj-o-b-o = injobo i-nj-i-n-i = injini

nc nc-u-m-a = ncuma l-i-nc-e-b-a = linceba i-nc-o-l-a = incola

mv i-mv-u-l-a = imvula i-mv-u = imvu i-mv-e-l-o = imvelo

cw cw-i-l-a = cwila cw-a-b-i-t-a = cwabita cw-e-n-g-a = cwenga

kl l-i-kl-a-s-i = liklasi kl-a-m-u = klamu l-i-kl-a-b-i-sh-i = liklabishi

ns i-ns-i-ph-o = insipho i-ns-i-l-a = insila ph-a-n-s-i = phansi

mph i-mph-u-ph-u = imphuphu i-mph-u-n-g-a-n-e = 
imphungane

i-mph-u-n-g-a = 
imphunga

lw lw-a-t-i = lwati lw-a-m-i = lwami lw-a-s-o = lwaso

nk i-nk-a-b-i = inkabi i-nk-h-o-s-i = inkhosi i-nk-h-o-s-i-k-a-t-i = 
inkhosikati

dv l-i-dv-o-l-o = lidvolo l-i-dv-u-m-a = lidvuma dv-u-n-g-a = dvunga

dz l-i-dz-i-w-o = lidziwo l-u-dz-a-k-a = ludzaka dz-i-m-u-k-a = dzimuka

nhl i-nhl-a-n-t-i = inhlanti i-nhl-a-l-o = inhlalo i-nhl-i-t-i-y-o = inhlitiyo

ndv i-ndv-u-k-u = indvuku i-ndv-u-n-a = indvuna

ngc i-ngc-e-b-o = ingcebo

nsw i-nsw-e-ph-e = inswephe i-nsw-e-l-a-b-o-y-a = 
inswelaboya

nkw i-nkw-a-l-i = inkwali

chw l-i-chw-a = lichwa l-i-chw-a-n-e = lichwane chw-e-b-a = chweba

tjw tjw-a-l-a = tjwala

tfw tfw-a-l-a = tfwala tfw-e-b-u-l-a = tfwebula tfw-e-s-a = tfwesa

ndl ndl-a-l-a = ndlala i-ndl-e-l-a = indlela i-ndl-u = indlu

gcw gcw-a-b-i-s-a = gcwabisa

IMISINDVO YESISWATI MAKA

IMISINDVO EMAGAMA

dvw dvw-e-n-g-u-l-a = 
dvwengula

dvw-e-b-a = dvweba l-i-dvw-a-l-a = lidvwala

ngw i-ngw-e-n-y-a = ingwenya i-ngw-e-n-y-a-m-a = 
ingwenyama

ncw i-ncw-a-dz-i = incwadzi i-ncw-a-ncw-a = 
incwancwa

i-ncw-a-l-a = incwala

khw khw-e-t-a = khweta khw-e-t-e-l-a = khwetela khw-e-b-a = khweba

ntj ntj-i-ntj-a = ntjintja ntj-u-z-a = ntjuza i-ntj-u-b-a = intjuba

umtf umtf-o-l-o = umtfolo umtf-u-b-i = umtfubi umtf-u-n-t-i = umtfunti

umts umts-i-m-b-a = umtsimba umts-a-m-b-o = 
umtsambo

umts-e-t-f-o = umtsetfo

Luhlaka Lwekuhlela Nethrekha
• Ungakhetsa kusebentisa simiso lesichazwe encenyeni lengaphambili, nobe cha. 
• Akunendzaba nekutsi ngusiphi simiso lokhetsa kusisebentisa, kufanele uhlanganise incenye 

ngayinye yelulwimi ngeliviki. 
• Khumbula futsi kubuka sikhatsi lesabelwe incenye ngayinye ngeliviki. Buka likhasi 2. 
• Buka kubuyeketa Kubuyiswa Kwesikhatsi Sekufundza Lesilahlekile se-ATP ekhasini 3 kute 

utfole kucondziswa. 
• Sebentisa ithrekha lengentasi kute wente lirekhodi lelilula lemsebenti lowenta ngeliviki 

ngalinye.

DBE ATP
• Kunetinhleli leti-5x kanye nemaThrekha longawasebentisa kute ulandzele luhlelo lwesifundvo 

sakho sethemu.
• Ngako-ke, yenta luhlelo nethrekha yakho kute ulandzele kufundvwa kwetifundvo 

tangeThemu-2.
• Nangabe utsandza, ungatentela sakho simiso kanye nemisebenti, kepha uciniseke kutsi 

kuyavumelana ne-CAPS kanye ne-ATP.

Khumbula, luhlelo lwekufundza loluhlelekile lweNECT Libanga 1–3 Lulwimi Lwasekhaya 
luyatfolakala kuwebhusayithi:  www.nect.org.za

Luhlelo Lokuhlola
Kuhlolwa Kwekufundza
• Loluhlu lokuhlola lolulandzelako lufaka phakatsi emakhono labaluleke kakhulu 

ekutfutfukisa kufundza nekubhala kwebafundzi bakho kute babe nawo kulesigaba.
• Lamakhono lasisekelo ekufundza kubhala bonkhe bafundzi kufanele babe nawo 

ekupheleni kweLibanga 3.
• Ayikho indlela lesheshako nalelula yekulandzela ‘Kuhlolwa Kwekufundza’, nobe ‘Kuhlolwa 

Kwesisekelo’.
• Kukusita wente loku ngemphumelelo, ungahle ufune kutama loku lokulandzelako:

a Yenta incwadzi yokurekhoda kuhlola, futsi uyigcine kuwe ngaso sonkhe sikhatsi.
b Lencwadzi kumele imakwe kutsi IYIMFIHLO.
c Kulencwadzi, ube nencenye yemfundzi ngamunye.
d Lusuku lonkhe, caphela kusebenta kwebafundzi, futsi wente amanotsi ekutsi yini 

loyibonako macondzana nalawa makhono.
• Bati kakhulukati bafundzi labangasebenti kahle, futsi usebentisane nabo kute ubasite 

etinkingeni tabo. 

Luhlu Lwekuhlola: FP Lulwimi Lwasekhaya

UMSEBENTI WEMPHATSI ✓

Ulandzela imikhawulo nalokulindzelekile eklasini

Ulawula imiva yakhe 

Usebenta ngekutimela

Usebentisana kahle nemacembu 

Ugcila futsi acedze imisebenti ngesikhatsi lebekelwe sona

Ukhumbula futsi uchumanisa tifundvo letengcile kanye netifundvo letinsha 

Usungula futsi ugcine budlelwano lobuhle

Ubeketelela bumatima – akapheli emandla 

KULALELA NEKUKHULUMA ✓

Utfutfukisa futsi asebentise silulumagama ngendlela lotfutfukako  

Ulandzela ticondziso 

Ubuta imibuto

Uphendvula imibuto ngalokufanele, usebentisa imisho lemcoka 

Usebentisa tinkhulumo ngalokufanele kanye nemakhono ekukhuluma 

KUCAPHELISISA NGEMISINDVO NEMISINDVO ✓

Uhlukanisa emagama ngemisindvo yawo letimele ngemlomo 

Uhlanganisa ndzawonye umsindvo wemagama ngemlomo 

Ubona futsi ufundze yonkhe imisindvo lefundzisiwe (ufundza kuchumana kwemsindvo 
netinhlavu)

Wakha futsi ehlukanise emagama labhaliwe ngekusebentisa imisindvo lefundzisiwe 

KUFUNDZA ✓

Ngaso sonkhe sikhatsi utama kubita (kuphimisela) emagama lamasha  asebentisa lwati 
lwetinhlavu temsindvo

Ufundza tindzaba letisephepheni lemsebenti ngekushelela lokusetulu nalokufanele

SIVISISO ✓

Esigabeni Sabokhewane, lamakhono lawa kufanele akhiwe ngesikhatsi Sekufundza 
Ngekuhlanganyela – uma thishela afundza umbhalo lomatima ngekuphimisela.

Ukhombisa  lilukuluku nenshisekelo etindzabeni letifundvwa ngekuhlanganyela

Uphendvula ngakungiko imibuto lelula yalakukhumbulako lokusisekelo 

Unika umbono lonengcondvo emibutweni yekutsi ‘kungani’ 

Ufinyeta tehlakalo letimcoka tendzaba layifundzile 

Ukhuluma inhloso nobe umlayeto wendzaba layifundzile 

Ukhumbula futsi achumanise tindzaba latifundze ngaphambilini netindzaba letinsha

KUBHALA KAHLE NGESANDLA ✓

Ubamba ipensela nemathulusi ekubhala ngalokufanele – usebentisa kubamba ngeminwe 
lemitsatfu 

Ukhona kwakha tinhlavu latifundzile ngalokufanele  nangalokufundzekako 

Ubhala ngekushesha lokufanele – uyakhona kucedza imisebenti ngesikhatsi leniketwe sona

KUBHALA ✓

Usebentisa kubhala kute uvete imibono yakhe (akakopi)

Ubhala ngekutimela (usebentisa tindlela tekubhala kute ente imisebenti yekubhala)

Usebentisa lwati lwebudlelwano betinhlavu nemsindvo kute abhale emagama  (kupela)

Ufundzela bangani umbhalo wakhe

Kuhlolwa Kwekufundza
• Ungakhetsa kutentela i-FAT yakho (Umsebenti Wekuhlola Lokuhleliwe) njengekuyalelwa 

loniketwe kona kusigaba 4 se-CAPS Lebuyeketiwe.
• Nobe ungakhetsa, isampula ye-FAT ye-Themu 2 lefakwe ngentasi. Ungayisebentisa le-FAT 

njengoba injalo, nobe uyilungise kute uyisebentise eklasini lakho.
• Ikhadi lemaphuzu lifakwa phakatsi lapho ungakhona kugcwalisa kulo imiphumela yekuhlolwa 

kwebafundzi ngencenye ngayinye.

Kusebentisa emaRubhrikhi
• Lamarubhrikhi lalandzelako anemazinga lamane etinchazelo.
• Aphindze futsi akhombise indlelanchubo yesilinganiso selizinga ngalinye.
• Kwengeta, limaki liniketiwe kuyinchazelo ngayinye ngenchubo ngayinye. Loku kufakwe 

kubakaki ecele kwenchazelo. 
• Ungasebentisa letici kuhlola bafundzi bakho ngetindlela letehlukile, ngekuya kwalokukhetfwe 

sifundza sangakini nobe sigodzi. Sibonelo:
a Ungakhetsa kusebenta ngelizinga lelilinganisiwe nobe silinganiso semsebenti wekuhlola.
b Nobe, ungakhetsa kusebenta ngelimaki lemfundzi ngamunye. 

Sibonelo:
a Thishela waPeter ubeke siphambano semphumelelo kuyincenye ngayinye.
b Uyabona kutsi cishe tonkhe letiphambano kwangatsi tiwela KULIZINGA 2 / SILINGANISO 3–4. 

Kepha, uneLIZINGA 1 / SILINGANISO 1–2 semphumela munye.Ngako-ke umnika Silinganiso sa-3.
c Ngako-ke, wente lomphumela ngekuya kwemamaki encenye ngayinye. Utfola emamaki la-5 

kula-14. Umangabe awahlukanisa nga-2, utfola 2.5, ngako umnika silinganiso sa-3.

IRUBRIKHI
LIZINGA 1
SILINGANISO 1–2

LIZINGA 2
SILINGANISO 3–4

LIZINGA 3
SILINGANISO 5–6

LIZINGA 4
SILINGANISO 7

INCENYE 1 Umfundzi ucoca 
incenye lencane 
yendzaba 
ngekulandzelana 
lokungasiko. (1)

Umfundzi ucoca 
lokunye kwendzaba 
ngekulandzelana 
lokufanele, kepha 
ufaka imininingwane 
leminyenti nobe 
lemncane. (2) ✗

Umfundzi ucoca 
lokunyenti 
kwendzaba 
ngekulandzelana 
lokufanele, 
kepha uhle afaka 
imininingwane 
leminyenti nobe 
lemncane (3)

Umfundzi 
ucoca indzaba 
ngekulandzelana 
lokufanele, 
ngemininingwane 
lekahle kute ente 
inchazelo ivakale 
kahle.  (4–5)

INCENYE 2 Umfundzi uloku 
uyema, uyangabata 
futsi uphindza 
emagama nobe 
imisho (1)

Umfundzi ngalesinye 
sikhatsi uyema, 
uyangabata futsi 
uphindza emagama 
nobe imisho. (2) ✗

Umfundzi 
ucoca indzaba 
ngekushelela, 
uvamise kuma, 
angabate nobe 
aphindze emagama 
nobe imisho. (3)

Umfundzi 
ucoca indzaba 
ngekushelela 
nangekutetsemba, 
ngaphandle 
kwekuma, angabate 
nobe aphindze 
emagama nobe 
imisho. (4–5)

INCENYE  3 Akukho kushintja 
kweliphimbo 
nobe umsindvo 
weliphimbo, 
umfundzi akavakali. 
(1) ✗

Umfundzi uvamile 
kushintja liphimbo 
nobe umsindvo 
weliphimbo, kepha 
loku akuhlali 
kungiko. (2)

Umfundzi 
ushintja liphimbo 
nobe umsindvo 
weliphimbo 
umangabe afundza, 
ngemphumelelo 
letsite.  (3)

Umfundzi 
ushintja liphimbo 
nobe umsindvo 
weliphimbo 
umangabe afundza, 
ngemphumelelo 
lenkhulu. (4)

Kuhlanganisa
• Ntjintja limaki ku-14 kusilinganiso 1–7 ngekuhlukanisa nga-2.

Siyetsemba kutsi utotfola lomhlahlandlela wekuhlola ulusito
• Kubalulekile kukhumbula kutsi lemisebenti yekuhlola netindlela tetibalo titiphakamiso.
• Siyacela kutsi uhlolisise kusifundzave nobe sifundza sakho kutsi utfole tidzingo tekuhlola.

Ulalela tindzaba netinkondlo 
futsi asho umcondvo lomcoka, 
Imininingwane kanye 
nekulandzelana kwendzaba.

Wakha emagama lokungenani 
ngemsindvo wabonkhamisa 
labasha labatsatfu. Wakha 
emagama lanetinhlavu 3, 4 

ngelizinga lakhe. Usebentisa 
emagama ekubona, imisindvo, 
emakhono ekuhlatiya.  

Uphendvula imibuto lecondzile.
Uyacagela. Uhlela tentehlakalo 
ngekulandzelana. Wenta 
tiphetfo.

Ubhala tonkhe tinhlavu letincane 
naletinkhulu ngekutetsemba 

ngalokufanele kushiya tikhala 

Libanga 2 IThemu 2: Isampula Yemsebenti Wekuhlola Lohlelekile 

2.1: KULALELA NEKUKHULUMA 

INHLOSO • Kulalela tindzaba netinkondlo bese usho indzikimba kanye nekulandzelana 
kwendzaba. 

INDLELA 
YEKWENTA

• Yenta loku ngeliviki 7 kuya ku-9
• Yenta loku nobe ngasiphi sikhatsi umangabe bafundzi bahleti batifundzela nobe 

babhala umsebenti

UMSEBENTI • Bita umfundzi ngamunye kutsi atophendvula munye nobe mibili yaletinhlobo 
temibuto letilandzelako letimayelana nendzaba: 

 Indzikimba yendzaba
1 Imayelana nani lendzaba?
2 Ucabanga kutsi iyini indzikimba yalendzaba? Kungani?
3 Nangabe kudzingeka kutsi umsite, niketa umfundzi lokubili langakhetsa kuko, 

njengekutsi: Ucabanga kutsi indzikimba yendzaba kutsi… nobe …?
 Imininingwane

1 Ngubani..?
2 Yini…?
3 Nini…?
4 Njani…?

 Kulandzelana
1 Yini leyenteke ekucaleni kwendzaba?
2 Yini leyenteke ekugcineni kwendzaba?
3 Yini leyenteke ngemuva…?

• Hlola umfundzi ngamunye usebentise lerubrikhi lengentasi

IRUBRIKHI LIZINGA 1
SILINGANISO 1–2

LIZINGA 2
SILINGANISO 3–4

LIZINGA 3
SILINGANISO 5–6

LIZINGA 4
SILINGANISO 7

INDZIKIMBA 
YENDZABA

Umfundzi usho 
indzikimba 
yendzaba 
nangabe aniketwa 
langakhetsa kuko. 
(1-2)

Umfundzi usho 
indzikimba 
yendzaba 
ngekutimela 
kepha uyangabata 
futsi akakhoni 
kuniketa sizatfu 
semphendvulo. 
(3-4)

Umfundzi usho 
indzikimba 
yendzaba 
ngekutimela, 
kepha akakhoni 
kuniketa sizatfu 
semphendvulo. 
(5-6)

Umfundzi usho 
indzikimba 
yendzaba 
ngekutimela, 
futsi uyakhona 
kuniketa sizatfu 
semphendvulo. (7)

IMINININGWANE Umfundzi 
ukhumbula kahle 
umniningwane 
munye wendzaba. 
(1)

Umfundzi 
ukhumbula 
kahle leminye 
imininingwane 
yendzaba, 
ngekusitwa 
lokutsite. (2)

Umfundzi 
ukhumbula 
kahle yonkhe 
imininingwane 
yendzaba, 
ngekusitwa 
lokutsite. (3)

Umfundzi usho 
kahle yonkhe 
imininingwane 
yendzaba 
ngekushesha, 
ngekushelela 
nangalokunembile.  
(4)

KULANDZELANA Umfundzi akakhoni 
kulandzelanisa 
kahle tehlakalo 
letisendzabeni. (0)

Umfundzi 
uyakhona 
kulandzelanisa 
kahle tehlakalo 
letisendzabeni 
nangabe asitwa. (1)

Umfundzi 
ulandzelanisa 
kahle tehlakalo 
letisendzabeni 
kepha utsatsa 
sikhatsi. (2)

Umfudzi 
ulandzelanisa 
kahle 
nangekushesha 
tehlakalo 
letisendzabeni. (3)

2.2: IMISINDVO

INHLOSO • Kwakha emagama ngekusebentisa bonkhamisa. 
• Kwakha emagama lanetinhlavu 3, 4, na-5 ngekuhlanganisa bongwaca 

kanye nabonkhamisa labafundzisiwe kulethemu.

INDLELA 
YEKWENTA

• Yenta loku ngeLiviki 7–8, ngesikhatsi sekufundza imisindvo ekupheleni kweliviki 

UMSEBENTI • Dvweba lithebula leku ‘Tfola Ligama’ ebhodini, ufaka ekhatsi imisindvo le-
16, imisindvo yabonkamisa le-5, kanye nabongwaca laba-7 nekuhlanganisa 
bongwaca 4 labafundzisiwe. 

• Khomba bafundzi kutsi lakhiwa njani ligama ngetinhlavu letikulelithebula, 
Sibonelo: sh-i-sa = shisa

• Tjela bafundzi kutsi abakhe emagama lamanyenti.
• Niketa bafundzi emaminithi la-10 kutsi bente loku. Coca tincwadzi tabo utimake 

bese ubala inombolo yemagama labawakhe kahle.
• Hlola umfundzi ngamunye usebentisa lerubrikhi lengentasi.

IRUBRIKHI LIZINGA 1
SILINGANISO 1–2

LIZINGA 2
SILINGANISO 3–4

LIZINGA 3
SILINGANISO 5–6

LIZINGA 4
SILINGANISO 7

KWAKHA 
EMAGAMA 
NGEMISINDVO 
YABONKHAMISA: 
a; e; i; o; u 

Umfundzi akakhoni 
kusebentisa 
kahle imisindvo 
yabonkhamisa 
kutsi akhe 
emagama – 
usebentisa 
kuphela umsindvo 
wankhamisa 
lotimele. (0)

Umfundzi 
usebentisa kahle 
munye umsindvo 
wabonkhamisa 
kutsi akhe 
emagama. (1)

Umfudzi 
usebentiisa 
kahle imisindvo 
yabonkhamisa 
kutsi akhe 
emagama. (2)

Umfundzi 
usebentisa 
kahle isindvo 
yabonkhamisa 
labatsatfu kutsi 
ache emagama. (3)

KWAKHA 
EMAGAMA 
LANETINHLAVU 3, 
4 NA-5

Umfundzi wakha 
kahle emagama 
langaphasi 
kwalamabili 
lanetinhlavu 3. (1)

Umfundzi wakha 
lamabili nobe 
lamanyenti 
emagama 
lanetinhlavu 4. (2)

Umfundzi wakha 
kahle emagama 
lanetinhlavu 3 
nala-4. (3)

Umfundzi wakha 
kahle emagama 
lanetinhlavu 3, 4 
na-5. (4)

2.3: KUFUNDZA

INHLOSO • Kufundza libhuku ngekuphimisela ezingeni lakho
• Kusebentisa emagama labonwako nemisindvo kuhambisa umlayeto.

INDLELA 
YEKWENTA

• Loku kungenteka nome ngasiphi sikhatsi ngeliviki 6 kuya Evikini 8.
• Yenta loku ngesikhatsi sekufundza ngemacembu lasitwa nguthishela.

UMSEBENTI • Ngesikhatsi sekuFundza Ngemacembu lasitwa nguthishela bita lilunga ngalinye 
lelicembu kutsi lite litokufundzela ngalodvwa.

• Cela umfundzi afundze ngalokuvakalako indzaba lefanele lizinga lakhe. Cinisekisa 
kutsi indzaba ihlanganisa emagama lafundziwe.

• Hlola umfundzi ngamunye usebentisa irubrikhi lengentasi.

IRUBRIKHI LIZINGA 1
SILINGANISO 1–2

LIZINGA 2
SILINGANISO 3–4

LIZINGA 3
SILINGANISO 5–6

LIZINGA 4
SILINGANISO 7

EMAKHONO 
EKUHLATIYA

Umfundzi 
udzinga kusekwa 
lokunyenti 
kwemisindvo 
ngakuthishela 
nakafundza ligama 
langalati. Umfundzi 
unebumatima 
bekuhlukanisa 
ligama ngetincenye 
nobe ngemisindvo. 
(1–2)

Umfundzi utama 
kusebentisa 
imisindvo 
nakafundza 
emagama 
langawati kepha 
udzinga lusito 
lwathishela. 
Umfundzi 
uyakhona 
kuhlukanisa 
emagama 
ngetincenye  nobe 
ngemisindvo 
masekwa 
nguthishela.(3–4)

Umfundzi 
usebentisa 
imisindvo 
netincenye 
temisindvo 
kubita emagama 
langawati, kodvwa 
udzinga Lusito 
lwekuhlanganisa 
imisindvo ibe 
ligama. (5–6)

Umfundzi 
usebentisa 
imisindvo 
netincenye 
temisindvo kubita 
ligama langalati, 
futsi uyakhona 
kuhlanganisa 
imisindvo ibe 
ligama. (7)

EMAGAMA 
LABONWAKO

Umfundzi wati 
emagama 
lamancane 
labonwako 
lasezingeni 
lelisetulu. (1–2)

Umfundzi wati 
lamanye emagama 
labonwako/ 
lasezingeni 
lelisetulu. (3–4)

Umfundzi wati 
emagama 
lamanyenti 
labonwako/ 
lasezingeni 
lelisetulu.(5–6)

 Umfundzi wati 
wonkhe emagama 
labonwako/ 
lasezingeni 
lelisetulu. (7)

2.4: SIVISISO

INHLOSO Kulalela nekukhuluma ngendzaba:
• Kuphendvula imibuzo lemayelana nemininingwane yendzaba
• Kwenta kucagela
• Kulandzelanisa kahle tehlakalo letisendzabeni
• Kwenta tiphetfo

INDLELA 
YEKWENTA

• Loku, ungakwenta ngeliviki 4–7.
• Yenta loku ngaboLesihlanu ngesikhatsi Semsebenti Wekukhuluma: Ingcoco 

Yekufundza Ngekuhlanganyela noma ngaboLesihlanu ngesikhatsi Sekufundza 
Ngekuhlanganyela: Umsebenti wangemuva kwekufundza .

UMSEBENTI • Sebentisa indzaba yekufundza ngekuhlanganyela yaleliviki lelengcile. 
• Hlalisa bafundzi kutsi bente umsebenti.
• Ngako-ke, bita umfundzi ngamunye etafuleni lakho kutsi atokwentela luhlolo.
• Buta umfundzi lombuto lolandzelaako: 
 Imibuto Yangempela Ngemininingwane

1 Ngubani..?
2 Yini…?
3 Nini…?
4 Njani…?
5 Kuphi…?

 Imibuto Levulekile
1 Ucabanga kutsi kungani…? 
2 Ungenta kuchumanisa…?
3 Kube bewungu… Bowungentani…? Kungani?

 Kulandzelana
1 Kwentekani ekucaleni kwendzaba?
2 Kwentekani ekugcineni kwendzaba?
3 Yini leyenteka ngembi kwe…?
4 Yini lecala kwenteka: …?

 Tiphetfo
1 Yini longaphetsa ngayo…. Kuyo…? 
2 Ucabanga njani….?
3 Kungani ucabange kutsi…?

 Kucagela
1 Ucabanga kutsi yini letokwenteka lokulandzelako? Kungani?
2 Ucabanga kutsi lendzaba itophetsa njani? Kungani?

IRUBRIKHI
LIZINGA 1
SILINGANISO 1–2

LIZINGA 2
SILINGANISO 3–4

LIZINGA 3
SILINGANISO 5–6

LIZINGA 4
SILINGANISO 7

IMIBUTO 
LECONDZILE 
NGEMINININGWANE 

Umfundzi 
ukhumbula 
umniningwane 
munye wendzaba. 
(1)

Umfundzi 
ukhumbula 
kahle leminye 
imininingwane 
lese ndzabeni 
ngekugcugcutelwa. 
(2)

Umfundzi 
ukhumbula 
kahle yonke 
imininingwane 
endzabeni, 
ngekugcugcutelwa 
lokutsite. (3)

Umfundzi 
ubona yonke 
imininingwane 
endzabeni 
ngekushesha, 
ngekushelela 
nangekuvakala 
kahle. (4)

KUCAGELA Umfundzi 
akakhoni kucagela 
ngendlela lefanele, 
futsi akakhoni 
kuniketa tizatfu 
imphendvulo. (1)

Umfundzi wenta 
kucagela kunye 
lokufanele, futsi 
uniketa sizatfu 
semphendvulo. (2)

Umfundzi wenta 
kucagela lokubili 
lokufanele, futsi 
uniketa sizatfu 
semphendvulo 
yinye. (3)

Umfundzi wenta 
kucagela lokubili 
lokufanele, futsi 
uniketa sizatfu 
sato tonkhe 
timphendvulo. (4)

KULANDZELANISA Umfundzi 
akakhoni 
kulandzelanisa 
tehlakalo 
tendzaba, nanome 
asekwa. (1)

Umfundzi 
ulandzelanisa 
kahle tehlakalo 
tendzaba 
ngekwesekwa.
(2)

Umfundzi 
ulandzelanisa 
kahle tehlakalo 
tendzaba kepha 
utsatsa sikhatsi. (3)

Umfundzi 
ulandzelanisa    
nangalokufanele 
tonkhe tehlakalo 
letisendzabeni. (4)

TIPHETFO Umfundzi 
akakhoni 
kwenta tiphetfo 
ngemlingisi 
wendzaba, 
nanome asekwa. 
(1)

Umfundzi 
wenta tiphetfo 
letemukelekako 
mayelana 
nemlingisi nobe 
ngesehlakalo 
sendzaba 
ngaphandle 
kwekusekwa.(2)

2.5: KUBHALA KAHLE NGESANDLA 

INHLOSO • Kubhala tonkhe tinhlavu letincane naletinkhulu ngekutetsemba 
nangalokunmbile. Kushiya kahle tikhala emkhatsini wemagama.

INDLELA 
YEKWENTA

• Yenta loku esifundvweni sekubhala ngesandla sangeMsombuluko ngeviki 7  
noma 8.

UMSEBENTI • Yenta tifundvo tekubhala ngendlela letayelekile.
• Tsatsa tincwadzi tebafundi ekupheleni kwemjikeleto wekubhala.
• Hlola umbhalo wesandla wemfundzi ngamunye usebentisa irubrikhi lengentasi.

IRUBRIKHI
LIZINGA 1
SILINGANISO 1–2

LIZINGA 2
SILINGANISO 3–4

LIZINGA 3
SILINGANISO 5–6

LIZINGA 4
SILINGANISO 7

KWAKHA 
TINHLAVU 

Umfundzi akakhoni 
kwakha tonkhe 
tinhlavu letincane 
naletinkhulu kahle. 
Kunemaphutsa 
ngekwakheka 
kwetinhlavu, 
isayizi. Umfundzi 
ubhala 
ngekutotoba. (1–2)

Umfundzi 
utfutfukisa 
kwakhiwa 
kwetinhlavu 
letincane 
naletinkhulu. 
Kukhona lamanye 
emaphutsa 
ngekwakhiwa 
kwetinhlavu kanye 
/ noma nesayizi 
lengashintji. 
Lizinga lekubhala 
lemfundzi 
liyatfutfuka. (3–4)

Umfundzi 
utfutfukisa 
kahle kwakhiwa 
kwetinhlavu 
letincane 
naletinkhulu. 
Kunemaphutsa 
lambalwa 
ekwakhiwa 
kwetinhlavu nobe 
kungashintji 
kwesayizi. 
Lizinga lekubhala 
lemfundzi likahle. 
(5–6)

Umfundzi 
utfutfukisa kahle 
kakhulu kwakhiwa 
kwetinhlavu 
letincane 
naletinkhulu. 
Kunemaphutsa 
lambalwa 
ekwakhiwa 
kwetinhlavu nobe 
kungashintji 
kwesayizi. 
Lizinga lekubhala 
lemfundzi lihle 
kakhulu. (7)

KUVULA TIKHALA 
TEMAGAMA 
EMISHWENI

Kuhlukaniswa 
phakatsi 
kwemagama 
akuhambelani 
kakhulu, futsi 
kukhulu kakhulu 
noma kuncane 
kakhulu. (1–2)

Tikhala phakatsi 
kwemagama 
tivame 
kungahambelani. 
Tikhala tinkhulu 
kakhulu noma 
tincane kakhulu. 
(3–4)

Tikhala phakatsi 
kwemagama 
tivame kakhulu 
kuhambelana futsi 
tikahle. (5–6)

Tikhala phakatsi 
kwemagama 
tihlala tihambelana 
ngaso sonkhe 
sikhatsi futsi 
tikahle. (7)

2.6: KUBHALA 

INHLOSO • Kubhala umbhalo loveta imiva njengelikhadi lekubonga nobe incwadzi.
• Kubhala indzaba yakho lenesigaba lokungenani 1 (imisho le-5) usebentisa 

luhlaka lwekubhala.

INDLELA YEKWENTA • Yenta lemisebenti yekubhala ngemaviki l ngesikhatsi nemsebenti 
wekubhala ngaLesitsatfu, ngeliviki. 

UMSEBENTI • Yenta tifundvo njengenjwayelo
• Tsatsa emabhuku ebafundzi ekupheleni kwemjikeleto wekubhala.
• Hlola umfundzi ngamunye kubhala kahle ngesandla kanye nekubhala 

usebentisa irubrikhi lengentasi.

IRUBRIKHI
 LIZINGA 1
SILINGANISO 1–2

LIZINGA 2
SILINGANISO 3–4

LIZINGA 3
SILINGANISO 5–6

LIZINGA 4
SILINGANISO 7

SAKHIWO 
NEBUDZE: 
LIKHADI 
LEKUBONGA

Umfundzi wente 
emaphutsa 
lamanyenti, 
nobe umbhalo 
awukapheleli. (0)

Umfundzi wente 
emaphutsa 
ngesakhiwo, nobe 
umbhalo mfishane 
kakhulu. (1)

Umfundzi wente 
liphutsa linye 
ngesakhiwo. Budze 
bendzaba bukahle.
(2)

Umfundzi 
usebentisa 
kahle sakhiwo 
kanye nebudze 
lobufanele. (3)

SAKHIWO  
NEBUDZE: 
INDZABA YAKHO

Umfundzi 
akakahleli imisho 
yaba sigaba NOBE 
umfundzi ubhale 
imisho lengaphansi 
kwale-4. (1)

Umfundzi uhlele 
imisho yaba sigaba. 
Umfundzi ubhale 4 
imisho. (2)

Umfundzi uhlele 
imisho yaba sigaba. 
Umfundzi ubhale 5 
imisho. (3)

Umfundzi uhlele 
imisho yaba sigaba. 
Umfundzi ubhale 
imisho lengetulu 
kwale-5. (4)

KUBHALA: 
KWAKHE  

Umbono kulukhuni 
kuwuvisisa, 
nobe awusiwo 
wangempela – 
ukopa sibonelo 
sathishela.(1)  

Umbono 
uyavisiseka futsi 
ngiwo ngco, nobe 
ufana nesibonelo. 
(2)  

Umcondvo 
nguwemuntfu cobo 
futsi ngiwo ngco. 
(3)  

Umcondo 
nguwemuntfu 
cobo, ngiwo 
ngco futsi 
unekuticambela. 
(4)

KUSEBENTISA
LWATI
LWEMISINDVO 

Umfundzi aketami 
kutibhalela 
noma ngumaphi 
emagama. (0)

Umfundzi utama 
kubhala lamanye 
emagama 
ngekutimela 
asebentisa lwati 
lwemisindvo, 
kepha emagama 
akacondzakali.  (1)

Umfundzi utama 
kubhala lamanye 
emagama 
ngekutimela 
asebentisa lwati 
lwemisindvo, 
emagama 
lamanyennti 
ayacondzakala. (2)

Umfundzi utama 
kubhala emagama 
latsite ngekutimela 
asebentisa lwati 
lwemisindvo, 
wonkhe emagama 
ayacondzakala. (3)

